
Habang ang estado ng California ay malapit nang ipatupad ang batas na magbabawal sa mga nagmamanehong may edad 18 taon pataas na 
gumamit ng “hand-held device” habang nagmamaneho, maari pang gumamit ng “earpiece, headset, speakerphone, o kaya Bluetooth device.”  
Subalit, inyong responsibilidad na maintindihan bilang nagmamaneho na ang pakikipag-usap sa “cell phone”, pakikipag-usap sa inyong mga 
pasahero, kumakain, nagpapalit ng istasyon sa radyo o “compact discs”, o kaya ay gumagamit ng “on board navigation systems” habang 
nagmamaneho ay mahalagang makakabawas sa inyong reaksyon, pagdesisyon, at kakayahan sa pagkontrol ng inyong bilis, sasakyan, at 
posisyon sa kalsada.  Ito ay magdadagdag ng panganib para sa seryosong kapinsalaan.  Sa mga kadahilanang ito, ang bagong batas ng 
estado ng California ay magbabawal din sa mga nagmamanehong mas bata pa sa edad 18 na gumamit ng anumang “wireless hand-held o 
hands-free device”, maliban kung ito ay tawag na nangangailangan kaagad ng aksyon (emergency calls).  

May mga panganib ba habang nagmamaneho? Ano ang inyong mga pagpipilian na puwedeng gawin? 
• Ang mga nagmamaneho na pansamantalang hindi 

binibigyan pansin ang pagmamaneho para lang dumayal 
sa “cell phone” o gamitin ang ‘text messaging.”   

• Kapag hindi binibigyan ng pansin ang pagmamaneho 
para lang makapag-usap sa “cell phone” ay 
makakaapekto sa kanilang abilidad na harapin nang 
lubusan ang pagmamaneho (Insurance Information 
Institute, 2007) 

• Hindi lang paggamit ng “cell phones” ang naglilikha ng 
panganib para sa malalang pinsala kundi mga ibang 
bagay na nakakahinto ng lubusan para harapin ang 
pagmamaneho. (Tingnan ang “ Distracted Driving Fact 
Sheet”) 

1. Gumamit ng “hands-free cell phone device” habang nagmamaneho 
(maliban sa mga nagmamanehong edad mula 18 pataas).  

2. Iwasang magkaroon ng maproblemang pag-uusap sa inyong 
    “cell phone” habang nagmamaneho. 
3. Kapag ang inyong “cell phone” ay tumunog, 

hayaang ito ay sagutin ng “voicemail”. 
Tumawag lamang kung kayo ay nakaparada 
sa ligtas na lugar at hindi na nagmamaneho.   

4. Kung kinakailangang tumawag, huminto  
at pumarada sa isang ligtas na lugar. 

5. Kung nagmamaneho, mahalagang pakatandaan na ang inyong 
pangunahing responsibilidad ay panatilihing manehohin ang inyong 
sasakyan.  

 

Paunawa sa Magulang at mga Nagmamanehong Mas Bata pa sa Edad 18 
Habang ang estado ng California ay malapit nang ipatupad ang batas na magbabawal sa mga nagmamanehong may edad 18 taon pataas 
na gumamit ng “hand-held device” habang nagmamaneho, ang mga nagmamanehong mas bata pa sa edad 18 naman ay hindi na 
hahayaang gumamit ng anumang “hand-held o hands-free device” habang nagmamaneho (maliban kung ito ay tawag na nangangailan 
kaagad ng aksyon).  Habang ang paggamit ng “cell phone” ay nakakaabala pareho sa mga matatanda at mga batang nagmamaneho, ang 
pakikipag-usap sa telepono ay mas lalong mapanganib sa mga batang wala pang sapat na kaalaman sa pagmamaneho dahil ito ay 
magdudulot ng pansin na kailangang magmaneho at makipag-usap sa telepono.  Ito ay magiging mahirap para bigyan ng hustong pansin 
ang pagmamaneho ng sasakyan. 

Paunawa sa Tanggapan ng mga Pinaglilingkuran (Employers) 
Kung ang inyong empleyado ay nasangkot sa isang aksidente habang tumatawag o gumagamit  ng “cell phone” na may kaugnayan sa 
trabaho, parehong ang empleyado at ang pinaglilingkuran ang mananagot (Business and Legal Reports, 2007).  Ang tanggapan ng mga 
pinaglilingkuran (employers) ay pinapayuhan na: 

• Siyasatin ang mga batas ng estado/local, at patakaran ng mga kumpanya/organisasyon para ituro sa mga empleyado sa 
pamamagitan ng kasulatan ang paggamit ng “cell phone” habang nagmamaneho ng sasakyan. 

• Ituro sa mga empleyado na huwag gumamit ng “cell phones” habang nagmamaneho. 
• Kung ang empleyado ay kinakailangang gumamit ng “cell phone” habang nagmamaneho, pinakaligtas na gawin ay pumarada sa 

isang ligtas na lugar at saka tumawag. 
 

Simula Hulyo 1, 2008, ang estado ng California ay magpapatupad ng batas na: 
• Ipagbawal ang paggamit ng “hand-held cell phones” sa mga nagmamaneho na may edad 18 taon pataas maliban kung ito ay 

pantawag (emergency calls) sa mga ahensya ng gobyernong pangkaligtasan na nangangailangan kaagad ng aksyon, at batas 
naman para sa mga sasakyang komersiyal na magsisimula sa Hulyo 1, 2011. 

• Ipagbawal sa mga nagmamanehong mas bata pa sa edad 18 ang gumamit ng anumang “wireless device” kahit na ito ay 
mayroong “hands-free” o kaya ay “mobile service device” maliban kung ito ay pantawag (emergency calls) na nangangailangan 
kaagad ng aksyon.   

Ang paglabag sa batas na ito ay magpapataw ng multa sa halagang $20.00 sa unang paglabag at $50.00 sa susunod na paglabag. 

